
                                                                                                                 P R I J E D L O G
Na osnovu člana 17. Zakona o Vijeću ministara Bosne i Hercegovine („Službeni glasnik BiH“, br. 30/03, 42/03, 81/06, 76/07, 81/07,  94/07  i  24/08), člana 8. stav (1) tačka b), stava (2) tačka f) i stava (3) tačka i) Zakona o Agenciji za identifikacione dokumente, evidenciju  i  razmjenu  podataka  Bosne  i  Hercegovine  („Službeni  glasnik BiH“, broj: 56/08) i člana 51. st. (4) i (5)  Pravilnika o uvjetima za izdavanje licence i kvalifikacijske kartice vozača („Službeni glasnik BiH“, br. 20/25, 34/25 i  __/25), Vijeće ministara Bosne i Hercegovine na __. sjednici održanoj ___/26.godine, donijelo je sljedeću
O D L U K U
O ZADUŽENJU AGENCIJE ZA IDENTIFIKACIONE DOKUMENTE, EVIDENCIJU I RAZMJENU PODATAKA BOSNE I HERCEGOVINE ZA NABAVKU OBRAZACA, PERSONALIZACIJU, USPOSTAVLJANJE I VOĐENJE ELEKTRONSKE EVIDENCIJE O IZDATIM KVALIFIKACIJSKIM KARTICAMA VOZAČA
Član 1.
(Predmet Odluke)
Ovom Odlukom odobrava se i zadužuje Agencija za identifikacione dokumente, evidenciju i razmjenu podataka Bosne i Hercegovine (u daljem tekstu: Agencija) za nabavku obrazaca, personalizacija, uspostavljanje i vođenje elektronske evidencije o izdatim kvalifikacijskim karticama vozača.
Član 2.
(Upotreba izraza)
Izrazi koji su u ovoj Odluci navedeni u jednom gramatičkom rodu, radi preglednosti, odnose se podjednako na muški i ženski rod.
Član 3.
(Kvalifikacijska kartica vozača)
Kvalifikacijska kartica vozača je isprava kojom vozač dokazuje stručne kompetencije za obavljanje međunarodnog prevoza, u skladu sa Pravilnikom o uvjetima za izdavanje licence i kvalifikacijske kartice vozača („Službeni glasnik BiH“, br. 20/25, 34/25 i  66/25), (u daljem tekstu: Pravilnik). 
Član 4.
(Nadležnosti Ministarstva komunikacija i transporta Bosne i Hercegovine)
(1) Ministarstvo komunikacija i transporta Bosne i Hercegovine (u daljem tekstu: Ministarstvo) nadležno je za prijem zahtjeva i izdavanje kvalifikacijskih kartica vozača, u skladu s odredbama Pravilnika.

(2) Ministarstvo provodi upravne postupke u vezi s izdavanjem kvalifikacijskih kartica vozača te je odgovorno za zakonitost i tačnost provedenih upravnih postupaka, kao i za vođenje evidencije o podnijetim, odobrenim, odbijenim, izgubljenim i oduzetim kvalifikacijskim karticama vozača.

(3) U okviru provođenja upravnih postupaka Ministarstvo prikuplja lične i biometrijske podatke podnosioca zahtjeva (fotografiju i potpis) kao i druge dokumente potrebne za izdavanje kvalifikacijske kartice vozača, te ih dostavlja u evidencije koje tehnički vodi Agencija.

(4) Prilikom dostavljanja podataka Agenciji, Ministarstvo je dužno postupati u skladu sa Zakonom o Agenciji za identifikacione dokumente, evidenciju i razmjenu podataka Bosne i Hercegovine i podzakonskim aktima donesenim na osnovu tog zakona.

(5) Ministarstvo dostavlja Agenciji naloge za personalizaciju kvalifikacijskih kartica vozača, preuzima personalizovane kartice u sjedištu Ministarstva i vrši njihovu dalju distribuciju podnosiocima zahtjeva.

Član 5.
(Nadležnost Agencije)
(1) Agencija, u skladu s Pravilnikom, vrši nabavku obrazaca kvalifikacijskih kartica vozača, njihovu personalizaciju, te uspostavlja i vodi elektronsku evidenciju o izdatim kvalifikacijskim karticama vozača.

(2) Agencija vrši nabavku i skladištenje nepersonalizovanih obrazaca kvalifikacijskih kartica vozača u skladu sa Zakonom o Agenciji i pripadajućim podzakonskim aktima.

(3) Na osnovu zahtjeva koje zaprimi i obradi Ministarstvo, Agencija vrši personalizaciju kvalifikacijskih kartica vozača i personalizovane kartice dostavlja Ministarstvu.

(4) Agencija uspostavlja i vodi elektronsku evidenciju izdatih kvalifikacijskih kartica vozača koja sadrži lične i biometrijske podatke, u skladu s propisima o zaštiti ličnih podataka, te osigurava informacioni sistem kojim se Ministarstvo omogućava uvid u podatke.

Član 6.
(Realizacija Odluke)
Za realizaciju ove Odluke zadužuje se Agencija za identifikacione dokumente, evidenciju i razmjenu podataka Bosne i Hercegovine i Ministarstvo komunikacija i transporta Bosne  i  Hercegovine, svako u okviru svojih nadležnosti. 
Član 7.
(Stupanje na snagu)
Ova Odluka stupa na snagu danom donošenja i obavljuje se u „Službenom glasniku Bosne i Hercegovine“.

